
IV Vençur İnvestisiyalar Proqramı (VCIP IV) 

 

Layihə №:    57738 

  

Status:               Konsepsiyaya baxış mərhələsindən keçib, yekun baxış gözlənilir 

 

Məkan:   Regional 

 

Sənaye sektoru:  Telekommunikasiya, media və texnologiyalar 

 

Bildirişin növü:  Özəl 

 

Ətraf mühit kateqoriyası: B 

 

Təsdiq tarixi:   21 oktyabr 2026-cı il 

 

Açıqlanma tarixi:  14 sentyabr 2026-cı il 

Layihənin təsviri 

Avropa Yenidənqurma və İnkişaf Bankının (AYİB) əvvəlki üç eyni konsepsiyalı proqramının 

VCIP I, VCIP II və VCIP III davamı olan IV Vençur İnvestisiyalar Proqramı (VCIP IV) 

çərçivəsində AYİB-nın məqsədi Bankın fəaliyyət göstərdiyi ölkələrdə vençur kapitalı üzrə 

təcrübəli investorlarla birlikdə həm ilk addımlarını atan, həm də inkişaf mərhələsində olan 

texnologiya şirkətlərinə kapitalda iştirak payı və kapitalda iştirak payı ilə əlaqəli maliyyə 

alətləri vasitəsi ilə (investisiya məbləği 25 milyon avroyadək) investisiya yatırımını həyata 

keçirməkdir.  

Regionun vençur kapitalındakı mövcud maliyyələşdirmə defisitinin aradan qaldırılmasına 

kömək etmək üçün investisiyalar məhdud vençur kapitalı bazarının maliyyələşdirmə 

imkanlarından kifayət qədər yararlana bilməyən innovativ və yüksək artım potensialına malik 

kiçik və orta biznes müəssisələrinə yönəldilir. 

Layihənin məqsədləri 

IV Vençur İnvestisiyalar Proqramının əsas məqsədi innovativ texnologiyaları inkişaf 

etdirmək və kommersiyalaşdırmaq, habelə vençur kapitalının əlçatanlığının hələ də çox aşağı, 

vençur kapitalı ekosistemlərinin isə formalaşma mərhələsində olduğu AYİB-nın fəaliyyət 

göstərdiyi ölkələrə aparıcı vençur kapitalı fondlarını cəlb etməkdir. 

Digər əsas məqsədlər: (i) VCIP mexanizmləri sayəsində Bankın AYİB regionunda bilik 

iqtisadiyyatlarının inkişafının təşviq etməsi, texnologiya ekosistemlərinin inkişaf etdirməsi və 

innovasiyaların dəstəkləməsi; (ii) VCIP mexanizmləri vasitəsilə Bankın AYİB regionunda 

vençur kapitalı üzrə mövcud maliyyələşdirmə defisitinin aradan qaldırılmasında mühüm rol 

oynaması; (iii) VCIP mexanizmləri sayəsində Bankın daha yüksək riskli / yüksək gəlirli 

investisiya imkanları baxımından ixtisaslaşmış portfel yanaşmasını qoruyub saxlaması. 

Keçidin təsiri 

IV Vençur İnvestisiyalar Proqramının (VCIP IV) Rəqabətədavamlı və Dayanıqlı keçid 

keyfiyyətlərinə töhfə verəcəyi gözlənilir, belə ki, proqram yeni yaradılmış, yüksək innovativ 

texnologiyalara əsaslanan şirkətlərin inkişafını dəstəkləməklə yanaşı, AYİB regionunda hələ 

formalaşma mərhələsində olan vençur kapitalına çıxış imkanlarının yaxşılaşdırılmasına da 

kömək edəcəkdir. 

Bazarda texnologiyalara əsaslanan həll variantlarını təklif edən rəqəmsal texnologiyalardan 

ibarət olan şirkətlərə investisiya yatırmaqla, IV Vençur İnvestisiyalar Proqramı AYİB-in 

rəqəmsal keçidin sürətləndirilməsi üzrə Strateji Kapital Baza prioritetinə birbaşa töhfə 

verəcək. Nəzərdə tutulur ki, VCIP fəaliyyətinin daha da genişləndirilməsi vençur kapitalı 

bazarlarının hələ formalaşma mərhələsində olduğu AYİB regionunda uğurlu sahibkarlığın və 

əsas vəsaitlər sinfi kimi vençur kapitalının davamlı nümayişkar təsirinə töhfə verəcək. 

Müştəriyə dair məlumatlar 

Bu məlumatlar ayrıca olaraq hər bir konkret hal üzrə verilir.  

 

AYİB-nin  maliyyələşdirmə xülasəsi 

350 000 000,00 avro 

 

Layihənin ümumi dəyəri 

350 000 000,00 avro 

 

Əlavəlilik 

Bu investisiya mexanizminin iki istiqamətdə əlavə dəyər yaratması gözlənilir: (i) qlobal 

vençur kapitalı investisiyalarında yerli birgə investorlara dəstəyin təmin edilməsi; və (ii) yerli 

vençur kapitalı üzrə sindikasiya bazarının genişləndirilməsi. 

Ətraf mühit və sosial məsələlər üzrə xülasə 

Bu investisiya mexanizmi Bankın 2024-cü il Ətraf Mühit və Sosial Siyasətinə (ƏMSS/ESP) 

əsasən hər hansı kateqoriyaya aid edilmir. Bununla belə, hər bir alt-layihə ayrıca olaraq hər 

bir hal üzrə kateqoriyalaşdırılacaq və həm alt-layihə, həm də müştəri üzrə ayrıca Ətraf Mühit 

və Sosial Araşdırma (ƏMSA/ESDD), eləcə də Paris Sazişi (PS/PA) və Yaşıl İqtisadiyyata 

Keçid (YİK/GET) yoxlamasından keçiriləcəkdir. Proqram təminatı, veb-xidmətlər və süni 

intellekt də daxil olmaqla, texnologiya sektoruna aid alt-layihələrin ətraf mühit və sosial 

məsələlərlə (ƏMS) əlaqəli risk və təsirlərinin məhdud olacağı gözlənilir. Bununla belə, zəruri 

hallarda, ƏMSA çərçivəsində rəqəmsallaşdırma ilə bağlı ƏMS riskləri nəzərdən keçiriləcək. 

Müvafiq ƏMSA-nın aparılması və zəruri hallarda, bununla əlaqədar Ətraf Mühit və Sosial 

Fəaliyyət Planlarının (ƏMSFP/ESAP) hazırlanması hər bir alt-layihənin Bankın Ətraf Mühit 

və Sosial Tələblərinə (ƏMST/ESR) uyğun şəkildə strukturlaşdırılmasını təmin edəcək. 

Şirkətin əlaqə məlumatları 

Ervin Luga 

02073386000 

PSD üzrə son yenilənmə tarixi 

14 sentyabr 2026 

Keçidin öyrənilməsi  

 

Keçid təsirinin qiymətləndirilməsi ilə bağlı AYİB-in yanaşmasına dair əlavə 

məlumatları buradan əldə edə bilərsiniz. 

 

Biznes imkanları 

 

Biznes imkanları və ya satınalma məsələləri ilə bağlı sifarişçi şirkətlə əlaqə saxlayın. 

AYİB ilə (satınalmadan sair mövzuda) biznes imkanları üçün aşağıdakı vasitələrlə əlaqə 

saxlayın: 

 

Tel: +44 20 7338 7168  

E-poçt: projectenquiries@ebrd.com 

Dövlət sektoru layihələri ilə bağlı AYİB Satınalmalar səhifəsinə daxil olun:  

  

Tel: +44 20 7338 6794  

E-poçt: procurement@ebrd.com 

 

Ümumi müraciətlər 

 

Xüsusi müraciətlər AYİB Müraciət blankı vasitəsilə edilə bilər. 

 

Ətraf Mühit və Sosial Siyasət (ƏMSS) 

 

ƏMSS və müvafiq Ətraf Mühit və Sosial Tələblər (ƏMST) AYİB-in “ətraf mühitin 

mühafizəsi sahəsində düzgün və dayanıqlı inkişaf” strategiyasının təşviqi öhdəliyinin icra 

metodlarını müəyyənləşdirir. ƏMSS-yə və ƏMST-lərə müştərilərin ictimai məlumat və 

məsləhət üzrə dövlət qanunlarının tətbiq olunan tələblərinə cavab vermək və maraqlı 

tərəflərin, xüsusilə də müştərinin və layihənin ətraf mühit və sosial 

göstəricilər (ƏMS) sahəsində narahatlıqlarını və şikayətlərini qəbul etmək və həllini 

sürətləndirmək üçün şikayətlərin baxılması mexanizminin müəyyən edilməsi üçün xüsusi 

müddəalar daxildir. AYİB həmçinin layihənin ətraf mühit və sosial risklərinin və təsirlərinin 

xarakterinə və miqyasına uyğun olaraq müştərilərindən layihələrin  riskləri və təsirləri barədə 

müvafiq məlumatları açıqlamağı və ya maraqlı tərəflərlə hərtərəfli məsləhətləşmə 

aparmağı və onların düşüncələrini nəzərə alaraq onlara cavab verməyi tələb edir. 

 

AYİB-in bu sahədə təcrübələrinə dair ətraflı məlumat ƏMSS səhifəsində verilmişdir. 

 

Düzgünlük və Uyğunluq 

AYİB-in Uyğunluq üzrə Baş direktorunun Ofisi (UBDO) yaxşı idarəetməni təşviq edir və 

Bankın bütün əməliyyatlarında qabaqcıl beynəlxalq təcrübələrə uyğun olaraq ən yüksək 

düzgünlük standartlarının tətbiqini təmin edir. Layihələrin icrası zamanı qeyri-məqbul 

düzgünlük və ya reputasiya ilə bağlı risklərə yol verməmək üçün Bank bütün müştərilərinin 

düzgünlük sahəsində hüquqi yoxlamasını aparır. AYİB hesab edir ki, layihələrin 

qiymətləndirilməsi və təsdiqlənməsi mərhələlərində problemlərin müəyyən və həll edilməsi 

Bank əməliyyatlarının düzgünlüyünün təmin olunması üçün ən effektiv üsuldur. UBDO bu 

qabaqlayıcı tədbirlərdə mühüm rol oynayır və investisiya qoyuluşundan sonra layihələrin 

düzgünlük sahəsində risklərinə nəzarətdə kömək edir.  

https://www.ebrd.com/what-we-do/economic-research-and-data/transition-impact.html
mailto:projectenquiries@ebrd.com
https://www.ebrd.com/home/work-with-us/project-procurement.html
mailto:procurement@ebrd.com
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html

UBDO həmçinin AYİB-in maliyyələşdirdiyi layihələrdə saxtakarlıq, korrupsiya və qeyri-

məqbul davranışla bağlı iddiaların araşdırılmasına görə məsuliyyət daşıyır. Bankın daxilində 

və ya xaricində saxtakarlıq və ya korrupsiya halları ilə bağlı şübhəsi olan hər bir şəxs 

compliance@ebrd.com e-poçt ünvanı vasitəsilə Uyğunluq üzrə Baş direktora yazılı şəkildə 

müraciət etməlidir. Məruzə olunan bütün məsələlər UBDO tərəfindən araşdırılacaqdır. Bütün 

müraciətlər nəzərdən keçiriləcəkdir. Müraciətlər Bankda istifadə olunan və ya Bankın 

fəaliyyət göstərdiyi ölkələrin dilində edilə bilər. Məlumatlar dürüst şəkildə təqdim 

edilməlidir. 

İnformasiya Əlçatanlığına dair Siyasət (İƏS) 

 

1 yanvar 2025-ci il tarixindən qüvvəyə minmiş İƏS AYİB-in informasiyanı açıqlama 

qaydasını və  bankın strategiya, siyasət və əməliyyatları sahəsində maariflənməni və anlayışı 

artırmaq üçün maraqlı tərəflərlə məsləhətləşmə qaydalarını müəyyən edir. AYİB-in veb-

saytında mövcud olan məlumatları əldə etmək üçün İnformasiya Əlçatanlığına dair 

Siyasət səhifəsinə daxil ola bilərsiniz. 

İnformasiya əldə etməklə bağlı xüsusi müraciətlər AYİB Müraciət blankından istifadə 

etməklə göndərilə bilər. 

 

Layihənin Müstəqil Hesabatlılıq Mexanizmi (LMHM) 

 

Ətraf mühit, sosial və ya ictimai məlumatların açıqlanması ilə bağlı narahatlıqların Müştəri 

və ya Bankla həll edilməsi cəhdləri uğursuz olduğu təqdirdə (məs., Müştərinin Layihə 

səviyyəli şikayətlərinin baxılması mexanizmi və ya Bankın rəhbərliyinə birbaşa müraciət 

vasitəsilə) fiziki şəxslər və təşkilatlar onları narahat edən məsələləri AYİB-in Layihənin 

Müstəqil Hesabatlılıq Mexanizmi (LMHM) vasitəsilə bildirə bilərlər. 

LMHM zərər verdiyi ehtimal olunan (və ya zərər vermə ehtimalı olan) Layihə məsələlərini 

müstəqil şəkildə nəzərdən keçirir. Bu Mexanizmin məqsədi ətraf mühit, sosial və ya ictimai 

məlumatların açıqlanması ilə bağlı yaranan problemlərin həlli istiqamətində Layihənin 

maraqlı tərəfləri arasında dialoqu dəstəkləmək, Bankın özünün Ətraf Mühit və Sosial 

Siyasətinə və ya İnformasiya Əlçatanlığına dair Siyasətinin Layihəyə aid müddəalarına 

əməl edib-etmədiyini müəyyən etmək və Bankın gələcəkdə uyğunsuzluq hallarına yol 

verməməsi üçün aidiyyəti üzrə bu siyasətlərə riayət olunmama hallarını aradan qaldırmaqdır. 

 

LMHM və onun səlahiyyətləri haqqında daha ətraflı məlumat əldə etmək, Baxılması üçün 

müraciət qaydalarını öyrənmək üçün Layihənin Müstəqil Hesabatlılıq Mexanizminin veb-

səhifəsinə daxil olmağınız və ya LMHM və müraciət etmək barədə təlimat və əlavə məlumat 

əldə etmək üçün ipam@ebrd.com e-poçt vasitəsilə LMHM ilə əlaqə saxlamağınız xahiş 

olunur. 

 

Bu sənəd Avropa Yenidənqurma və İnkişaf Bankı (AYİB) tərəfindən yuxarıda göstərilən 

Layihə İdentifikasiya Nömrəsi və tarix əsasında ingilis dilində dərc edilmiş Layihənin Qısa 

Təsviri Sənədinin tərcüməsidir. İngilis dilində olan orijinal mətn ilə bu tərcümənin mətni 

arasında hər hansı uyğunsuzluq aşkar edildiyi təqdirdə, Layihənin Qısa Təsviri Sənədinin 

ingilis dilində olan orijinal mətni üstünlük təşkil edir.  

https://www.ebrd.com/what-we-do/strategies-and-policies/access-to-information-policy.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/home/what-we-do/projects/independent-project-accountability-mechanism/submit-a-complaint.html
https://www.ebrd.com/home/what-we-do/projects/independent-project-accountability-mechanism/submit-a-complaint.html
https://www.ebrd.com/project-finance/independent-project-accountability-mechanism.html
https://www.ebrd.com/project-finance/independent-project-accountability-mechanism.html
mailto:ipam@ebrd.com

